ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
……… 2014 թվականի N …-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 7-Ի N 832-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 


Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ կետը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի օգոստոսի 7-ի «Հայաստանի Հանրապետության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու, գումար հատկացնելու և գույք հանձնելու մասին» N 832-Ն որոշման (այսուհետ՝ Որոշում) մեջ կատարել հետևյալ փոփոխություններն ու լրացումը.

1) Որոշման 8-րդ և 9-րդ կետերի «ՖՈԿ» բառը փոխարինել «ՖՕԿ» բառով,

2) Որոշման 9-րդ կետը «կառավարությանը» բառերից հետո լրացնել «՝ ի դեմս Հայաստանի Հանրապետության կառավարությանն առընթեր պետական գույքի կառավարման վարչության,» բառերով,

3) Որոշման 9-րդ կետի 2-րդ ենթակետում «1832» և «0,0588» թվերը փոխարինել համապատասխանաբար «1798.97» և «0,06098» թվերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՏԵՂԵԿԱՆՔ-ՀԻՄՆԱՎՈՐՈՒՄ

Հայաստանի Հանրապետության կառավարության 2014 թվականի օգոստոսի 7-ի N 832-Ն որոշման մեջ փոփոխություններ եվ լրացում կատարելու մասին ՀՀ կառավարության որոշման նախագծի

	1. 
	Անհրաժեշտությունը


	
	  «Հայաստանի Հանրապետության կառավարության 2014 թվականի օգոստոսի 7-ի N 832-Ն որոշման մեջ փոփոխություններ եվ լրացում կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ կառավարության 2014 թվականի օգոստոսի 7-ի 821-Ն որոշման մեջ տեղ գտած վրիպակները վերացնելու, սահմանված տվյալները հստակեցնելու անհրաժեշտությամբ:

	2. 
	Ընթացիկ իրավիճակը և խնդիրները


	
	  ա. Սույն թվականի օգոստոսի 7-ին ՀՀ կառավարության կողմից ընդունվել է թիվ 832-Ն որոշումը, որի 8-րդ և 9-րդ կետերով օգտագործվել է «ՖՕԿ» սահմանափակ պատասխանատվությամբ ընկերության անվանումը, սակայն տեխնիկական վրիպակի արդյունքում նշվել է «ՖՈԿ», որով պայմանավորված անհրաժեշտ է իրականացնել փոփոխությունը՝ հաշվի առնելով ընկերության պետական գրանցման վկայականում նշված իրական անվանումը:

բ. Նշված որոշման 9-րդ կետով սահմանվել է, որ իրավաբանական անձանց ռեգիստրի կողմից վարվող ընկերության մասնակիցների գրանցամատյանում գրանցել ՀՀ կառավարությանը: Հաշվի առնելով, որ ՀՀ կառավարության անունից հանդես է գալու Հայաստանի Հանրապետության կառավարությանն առընթեր պետական գույքի կառավարման վարչությունը, անհրաժեշտ է հստակեցնել քննարկվող դրույթը՝ ավելացնելով «ի դեմս Հայաստանի Հանրապետության կառավարությանն առընթեր պետական գույքի կառավարման վարչության» բառերը: 

գ. Նշված որոշման 9-րդ կետի 2-րդ ենթակետով սահմանվել են Երևանի Արաբկիր, Վաղարշյան 13 ա հասցեում գտնվող հասարակական նշանակության շենք-շինության և զբաղեցրած հողամասի մակերեսների վերաբերյալ տվյալներ, որոնց թիվը փոխվել է իրականացված չափումների արդյունքում և վերջիններս տեղ են գտել սեփականության իրավունքի վկայականում: Նշվածով պայմանավորված անհրաժեշտ է սահմանել իրական մակերեսի վերաբերյալ տվյալները:

	3. 
	Կարգավորման նպատակը և բնույթը


	
	   «Հայաստանի Հանրապետության կառավարության 2014 թվականի օգոստոսի 7-ի N 832-Ն որոշման մեջ փոփոխություններ եվ լրացում կատարելու մասին» ՀՀ կառավարության որոշման նախագծի ընդունումը նպատակ է հետապնդում շտկել տեղի ունեցած վրիպակները և ապահովել որոշման հիման վրա իրական տվյալներով գործարքների կատարումը:

	4. 
	Նախագծի մշակման գործընթացում ներգրավված ինստիտուտներն ու անձինք


	
	   Հայաստանի Հանրապետության կառավարությանն առընթեր պետական գույքի կառավարման վարչություն

	5. 
	Ակնկալվող արդյունքը


	
	  «Հայաստանի Հանրապետության կառավարության 2014 թվականի օգոստոսի 7-ի N 832-Ն որոշման մեջ փոփոխություններ եվ լրացում կատարելու մասին» ՀՀ կառավարության որոշման նախագծի ընդունման արդյունքում վրիպակների շտկում տեղի կունենա և կապահովվի որոշման հիման վրա իրական տվյալներով գործարքների կատարում:




















